
   Teachtaireacht ón Taoiseach 

 
Tugtar forléargas ar an réimse leathan oibre atá curtha i gcrích ag foireann na roinne le bliain 
anuas i dTuarascáil Bhliantúil 2023 ó Roinn an Taoisigh. Thug Roinn an Taoisigh an tacaíocht, 
an fhaisnéis agus an chomhairle beartais riachtanach don Taoiseach agus don Rialtas i 
gcaitheamh na bliana in 2023.  
 
Bhí 74 cruinniú ann in 2023 agus rinneadh a lán oibre i ngach ceann de na deich gCoiste 
Aireachta le clár uaillmhianach an Rialtais a chur chun cinn. 32,695 teach nua a cuireadh i 
gcrích in 2023 faoi phlean an Rialtais, Tithíocht do Chách, an líon is airde tithe le cúig bliana 
déag. Tugtar le fios sa Tuarascáil ar dhul chun cinn sa Ghníomhú ar son na hAeráide do 2023 
go bhfuil dul chun cinn á dhéanamh againn i gcuid mhaith dár spriocanna agus muid ag 
saothrú chun tionscadail ardtionchair a chur i gcrích mar chuid dár bPlean Gníomhaithe ar son 
na hAeráide, 2024. Leanadh ar aghaidh in 2023 leis an bhfreagairt dhaonnúil uile-Rialtais chun 
tacú le teaghlaigh agus saoránaigh a bhí ag éalú ón gcogadh san Úcráin agus ar theastaigh 
cóiríocht uathu chomh maith le leas sóisialta, cúram sláinte agus oideachas.  

In obair na Roinne in 2023 san Aonad nua um Bochtaineacht agus Folláine Leanaí, tugadh tús 
áite d’fhís an Rialtais le go mbeadh Éire ar an tír ab fhearr san Eoraip do leanaí. Rinneadh 
forbairt ar phlean trí bliana chun aird trasrialtais a dhíriú ar na réimsí is mó tionchar agus chun 
leas a bhaint as cur chuige uile-Rialtais i mbearta i leith bochtaineacht leanaí i mBuiséad 2024.    
 
Leanadh ar aghaidh in 2023 leis an tionscadal tábhachtach um Oileán Comhroinnte. Bhí clár 
gnóthach oibre ann ó thaobh plé agus taighde de chomh maith le hinfheistíocht leanúnach i 
dtionscadail Thuaidh-Theas. Cuireadh Fóram nua um Oileán Comhroinnte ar bun i mí Mheán 
Fómhair chun 80 duine óg a thabhairt le chéile lena bhfís agus luachanna a fhorbairt agus a 
leagan amach i dtaca le bheith ag maireachtáil le chéile ar an oileán amach anseo. 
 
Ar leibhéal an AE agus ar an leibhéal náisiúnta in 2023, bhíothas dírithe ar phlé 
comhchoiteann ar an aeráid agus cúrsaí fuinnimh, iomaíochas agus an margadh aonair, an 
caidreamh le tíortha eile, chomh maith le freagairt láidir chomhchoiteann ar an gcogadh san 
Úcráin.  
 
Ba mhaith liom féin, in éineacht leis an Tánaiste, le Ceannaire an Chomhaontais Ghlais agus 
leis na hAirí Stáit atá ag obair i Roinn an Taoisigh buíochas a ghabháil leis na baill foirne sa 
Roinn as a ndúthracht i rith 2023 agus as a ndílseacht leanúnach don tseirbhís phoiblí.   
 
Simon Harris T.D. 
Taoiseach 

   Réamhrá ón Ard-Rúnaí 

 
Thug an Roinn tacaíocht leanúnach i rith 2023 do ghnóthaí feidhmiúcháin an Taoisigh agus an 
Rialtais. Cuireadh i gcrích an réimse leathan feidhmeanna agus gníomhaíochtaí atá leagtha 
amach sa tuarascáil seo. Mar chuid den obair seo, tugadh comhairle i leith beartais agus 
rinneadh obair uile-Rialtais a chomhordú thar raon leathan de réimsí beartais. Rinneadh 
ócáidí suntasacha agus cuairteanna oifigiúla ar an tír a eagrú agus tugadh tacaíocht don 
Taoiseach agus do na hAirí Stáit agus iad thar lear thar ceann na hÉireann leis an tír a chur 
chun cinn. Thacaigh an Roinn le cruinnithe den Rialtas, chabhraigh leis an Rialtas ina 
chaidreamh leis an Oireachtas, agus rinne éascaíocht ar rannpháirtíocht níos forleithne san 
fhorbairt beartais agus sa phlé tríd an bhFóram Eacnamaíoch Fostóirí agus Lucht Saothair agus 
an Chomhairle Náisiúnta Eacnamaíoch agus Shóisialach. 
 
Bhí an Roinn ag plé le forbairt agus feidhmiú beartais a chomhordú, pleanáil straitéiseach san 
áireamh, ar thionscadail mhóra, folláine leanaí ina measc. Cuireadh an Oifig um Bochtaineacht 
agus Folláine Leanaí ar bun in 2023 agus foilsíodh an Plean don Chlár um Fholláine Leanaí, 
2023-2025. Rinne an Roinn maoirseacht ar chúrsaí le go gcuirfí straitéisí suntasacha Rialtais i 
bhfeidhm. Cuireadh tuarascálacha ar dhul chun cinn ar fáil ar na cláir Tithíocht do Chách, an 
Plean Gníomhaithe ar son na hAeráide agus Leas a Bhaint as Teicneolaíocht Dhigiteach. Lean 
an Roinn ar aghaidh leis an obair ar fhreagairt dhaonnúil an Stáit do dhaoine atá ag éalú ón 
gcogadh san Úcráin, ar fheidhmiú Phlean Straitéiseach an Láir Cathrach Thoir Thuaidh agus ar 
athchóiriú ardleibhéil sláinte, póilíneachta agus árachais.  Phléigh na Coistí Comh-Aireachta 
cuí gach ceann de na nithe seo agus bhí tacaíocht ann ó Ghrúpaí na nOifigeach Sinsearach. 
 
Thug an Roinn tacaíocht don Taoiseach ina chuid socruithe AE agus socruithe idirnáisiúnta le 
leasanna straitéiseacha na hÉireann a chur chun cinn. Ar na socruithe sin, bhí cruinnithe den 
Chomhairle Eorpach, cruinnithe mullaigh eile de chuid an AE agus imeachtaí idirnáisiúnta eile, 
aitheasc os comhair Chomhthionól Ginearálta na Náisiún Aontaithe i Nua-Eabhrac ina measc.  
Bhí ról lárnach ag an Roinn in 2023 le himeachtaí suntasacha a eagrú chomh maith le 
cuairteanna ar an tír, cuir i gcás an chuairt ó Uachtarán na Stát Aontaithe, Joe Biden, i mí 
Aibreáin. 
 
Lean an tAonad um Oileán Comhroinnte ar aghaidh lena chuid oibre chun tacaíocht a 
thabhairt le go gcloífí le gealltanas an Rialtais go bhforbrófaí comhthoil i ngach pobal i dtaobh 
saol síochánta amach anseo ar oileán na hÉireann.  Mar bhonn faoin obair seo tá Comhaontú 
Aoine an Chéasta. Bhí comóradh 25 bliain ar shíniú an Chomhaontaithe an 10 Aibreán 2023.  
Thacaigh an Roinn leis an Taoiseach ina chuid iarrachtaí tacaíocht a thabhairt le go gcuirfí 
Tionól agus Feidhmeannas feidhmeach ar bun arís i dTuaisceart Éireann.   
 
D’oibrigh foireann na Roinne go dian dícheallach i gcaitheamh na bliana. Ba mhaith liom 
buíochas a ghabháil leo as an leibhéal ard díograise, gairmiúlachta agus dúthrachta a léirigh 
siad i leith luachanna na státseirbhíse, rud a d’fhág go ndearnadh dul chun cinn suntasach sna 
hiarrachtaí leis na tosaíochtaí straitéiseacha arna sonrú i Ráiteas Straitéise na Roinne, 2023-
2025, a bhaint amach. 

John Callinan 
Ard-Rúnaí 

   Ár Misean 

 
Is é cuspóir na Roinne cuidiú leis an Taoiseach agus leis an Rialtas geilleagar inbhuanaithe agus 
sochaí rathúil a chinntiú, díriú ar leasanna na hÉireann thar lear, Clár an Rialtais a chur i 
bhfeidhm agus iarracht a dhéanamh le go mbeidh saol níos fearr i ndán in Éirinn agus do 
shaoránaigh na hÉireann. 
 

 
 
   Ár bhFís agus ár Luachanna 

 
Mar threoir againn inár gcuid oibre tá fís agus luachanna na státseirbhíse.  
 

Fís 
Státseirbhís a bheidh nuálach, gairmiúil agus sofhreagrúil a sholáthar chun saol 
mhuintir na hÉireann a fheabhsú mar gheall ar chaighdeáin arda sa soláthar seirbhíse agus 
san fhorbairt 
straitéiseach ar bheartas. 
 

Luachanna 
• Meas - ar an bpobal agus ar chomhghleacaithe sa státseirbhís agus sa tseirbhís phoiblí trí 
chéile 
• Neamhspleáchas agus Neamhchlaontacht – chun comhairle a thabhairt agus beartas a chur 
i bhfeidhm go neamhchlaonta 
• Cothroime agus Comhionannas - caitheamh go cothrom agus go pras leis an bpobal 
• Ionracas - macántacht agus trédhearcacht a léiriú inár gcuid oibre. 
 
Bímid ag saothrú lena dheimhniú go mbeidh na luachanna seo fréamhaithe inár n-eagraíocht 
féin 
agus muid ag plé leis an bpobal, leis an státseirbhís, leis an tseirbhís phoiblí trí chéile agus 
leis an gcóras polaitiúil. 

   Tosaíochtaí Straitéiseacha  

 
Sa Ráiteas Straitéise, 2023-2025, leagtar amach na gníomhaíochtaí agus na tosaíochtaí 
straitéiseacha is tábhachtaí atá ag an Roinn don tréimhse seo. Mar fhorbairt ar an téarnamh 
rathúil ó bhí aimsir COVID-19 ann, bíonn an Roinn ag tacú leis an Rialtas fós lena chlár oibre a 
chur i bhfeidhm, pleananna uaillmhianacha san áireamh le dul chun cinn a dhéanamh ar 
Thithíocht, Gníomhú ar son na hAeráide, Sláinte, agus Bochtaineacht agus Folláine Leanaí. Bhí 
an Roinn freagrúil arís in 2023 do dhúshláin nua a tháinig chun cinn, an ghéarchéim dhaonnúil 
mar gheall ar an gcogadh san Úcráin, cuir i gcás, chomh maith leis an ardú ar imirce, dúshláin 
ar theastaigh freagairt leanúnach chomhordaithe trasrialtais ina leith.   
 
Seo thíos na príomhthosaíochtaí ardleibhéil don Roinn a dtugtar níos mó sonraí ina leith 
níos faide ar aghaidh sa tuarascáil seo: 
 

A. Tacú leis an Taoiseach agus leis an Rialtas; 

B. Ár dTodhchaí a Dhaingniú - Tosaíochtaí Tras-Rialtais a Bhrú Chun Cinn 

C. An Geilleagar agus Infheistíocht a chothú; 

D. Sochaí Níos Fearr a fhorbairt; 

E. Tábhacht na hÉireann san Eoraip agus ar Domhan a láidriú; 

F. Comhthoil a fhorbairt ar Oileán Comhroinnte – Thuaidh/Theas agus Thoir/Thiar. 

   Feidhmeanna Lárnacha na Roinne in 2023 

 
• Gnóthaí feidhmiúcháin an Taoisigh agus an Rialtais a chur i gcrích. 

• Rúnaíocht an Rialtais a sholáthar. 

• Tacú leis an Taoiseach agus é i mbun a chuid dualgas mar Cheann an Rialtais agus é ag 
plé, mar shampla, leis an Oireachtas, le ceisteanna Bunreachta, le Prótacal, le Beartas 
Sibhialta, leis an gComhairle Eorpach, an Chomhairle Aireachta Thuaidh-Theas agus 
Comhairle na Breataine-na hÉireann. 

• Obair a dhéanamh i gcomhar le hOifig an Uachtaráin agus leis an Oireachtas. 

• Plé le ceapadh agus feidhmiú beartais rialtais, go príomha trí chóras na gCoistí Comh-
Aireachta, na nGrúpaí Oifigeach Sinsearach agus an Aonaid Idirchaidrimh Parlaiminte. 

• Oifig an Taoisigh. 

• Oifig an Tánaiste. 

• Oifig Cheannaire an Chomhaontais Ghlais. 

• Oifig an Phríomh-Aoire (atá freagrach, leis, as an bPríomh-Oifig Staidrimh). 

• Tacaíocht don Aire Stáit atá freagrach as Gnóthaí Eorpacha. 

• Seirbhís Faisnéise an Rialtais. 

• Faisnéis agus comhairle a chur ar fáil don Taoiseach agus don Rialtas maidir leis an 
raon iomlán saincheisteanna beartais baile agus gnóthaí idirnáisiúnta (tríd an obair a 
dhéanann an Chomhairle Náisiúnta Eacnamaíoch agus Shóisialta agus an tAonad um 
an Idirphlé Sóisialta, mar shampla). 

• Tacú leis an Taoiseach agus leis an Rialtas beartais AE, Thuaisceart Éireann agus 
idirnáisiúnta na hÉireann a cheapadh agus a chur i bhfeidhm, lena n-áirítear obair an 
Aonaid um Oileán Comhroinnte agus comhordú i ngach cuid den Rialtas. 

• Seo cuid de na róil chomhordaithe a glacadh i dtionscnaimh tras-Rialtais éagsúla: 
Tithíocht do Chách, Gníomhú ar son na hAeráide, Bochtaineacht agus Folláine Leanaí, 
an Measúnú Riosca Náisiúnta, an Creat Folláine, Athchóiriú na Póilíneachta agus 
Sábháilteacht an Phobail, an tIonad Náisiúnta Anailíse Slándála agus Tionscnamh Lár 
Cathrach Thoir Thuaidh Bhaile Átha Cliath. 

• Tacaíocht a thabhairt in obair neamhspleách Thionól na Saoránach. 

• Comhcheannaireacht ar Chlár Athnuachana na Státseirbhíse trí Bhord Bainistíochta na 
Státseirbhíse agus tacaíocht don athchóiriú ginearálta ar an tseirbhís phoiblí i gcomhar 
leis an Roinn Caiteachais Phoiblí, Sheachadadh PFN agus Athchóirithe. 

• Seirbhísí tacaíochta a sholáthar tríd an Aonad Gnóthaí Corparáideacha (seirbhísí 
Acmhainní Daonna, Airgeadais, TFC agus seirbhísí eile). 

   Buaicphointí 

 
Phléigh an fhoireann i Roinn an Taoisigh leis na nithe seo a leanas i gcaitheamh na bliana 2023:  
 

 

  
 

 
 

  

 
 
 

  

  

gCruinniú den 
Chomhairle Gnóthaí 

 

7 
 

Meamram don Rialtas 

 

1,181
 

Ceist Pharlaiminte 

 

1,287 
 Aitheasc 

 

217 
 

gCruinniú de Chomhairle 
na hEorpa  
 

7 
 

Comhad a aistríodh 
chun na Cartlainne 
Náisiúnta 

810 
 

Píosa 
comhfhreagrais 

 

1,541,7

Iarratas Saorála Faisnéise 
 

342 
 

Chuairt a thug an 
Taoiseach ar 
Thuaisceart Éireann 

5 

Cruinniú Rialtais 

 

54 
 Cruinniú de Choistí 

Comh-Aireachta 

 

74 
 

Imeacht don Idirphlé i 
dtaobh Oileán 
Comhroinnte 
 

3 

Nuashonrú faisnéise ar 
merrionstreet.ie agus 

 

1,300 

Imeacht leis na Meáin 

100+ 

Preaseisiúint 

150+ 

   Imeachtaí agus Cuairteanna Stáit 

 
D’eagraigh an Roinn imeachtaí suntasacha agus cuairteanna ar an tír in 2023, nó thug cuidiú 
lena n-eagrú, na cinn seo ina measc: 
 

• Cuairt ó Uachtarán na Stát Aontaithe, an tUasal Joe Biden; 

• Cuairt ó Uachtarán Rialtas na Spáinne, a Shoilse Pedro Sánchez Pérez-Castejón; 

• Cuairt ó Phríomh-Aire Phoblacht na Fraince, a Soilse Élisabeth Borne; 

• Cuairt ó Phríomh-Aire na Cróite, a Shoilse Andrej Plenković; 

• Cuairt ó Phríomh-Aire Lucsamburg, a Shoilse Xavier Bettel; 

• Cuairt óna Soilse Roberta Metsola, Uachtarán Pharlaimint na hEorpa; 

• Cuairt chúirtéise ó Uachtarán Poblacht Mhálta, a Shoilse an Dochtúir George Vella; 

• Cuairt chúirtéise ó Ard-Ghobharnóir na Nua-Shéalainne, a Soilse an Bhantiarna Cindy 

Kiro; 

• Cuairt chúirtéise ó Sviatlana Tsikhanouskaya, Ceannaire Fhreasúra Dhaonlathas na 

Bealarúise; 

• Cuairt chúirtéise ó Annita Demetriou, Uachtarán Theach na nIonadaithe Phoblacht 

na Cipire; 

• Cruinnithe le Toscaireacht ó Chomhdháil na Stát Aontaithe; 

• Cuairt chúirtéise ó Spéicéir Pharlaimint na hÚcráine, Ruslan Stefanchuk; 

• Cuairt chúirtéise ó Leas-Phríomh-Aire na Bulgáire, Mariya Gabriel; 

• Cruinniú leis an gCoimisinéir Eorpach um an gComhshaol, um na hAigéin agus um an 

Iascach, Virginijus Sinkevičius; 

• Cuairt chúirtéise ó Stiúrthóir Ginearálta na hEagraíochta Domhanda Sláinte, an Dr 

Tedros Ghebreyesus; 

• Cruinnithe de Chomhairle na Breataine-na hÉireann. 

Chomh maith leis an méid sin, thacaigh an Roinn leis an Taoiseach, leis an Tanáiste agus le 

hAirí Stáit agus iad i láthair i gcruinnithe agus socruithe idirnáisiúnta le hionadaíocht a 

dhéanamh thar ceann na hÉireann agus le hí a chur chun cinn. Samplaí den taisteal a rinne an 

Taoiseach: 

• Misean trádála chun na Cóiré Theas agus cruinniú ansin leis an Uachtarán Yoon; 

• Cruinnithe den Chomhphobal Polaitiúil Eorpach sa Mholdóiv agus sa Spáinn; 

• Cruinniú Mullaigh de Chomhairle na hEorpa, Réicivíc, an Íoslainn; 

• Cruinniú Mullaigh na Mara Thuaidh san Ostainn, an Bheilg; 

• Comhdháil Idirnáisiúnta i bPáras faoin gCúnamh Daonnúil don phobal sibhialta in 

Gaza; 

• Cruinniú Mullaigh idir an tAontas Eorpach agus na Balcáin Thiar sa Bhruiséil; 

• Comhphobal den Aontas Eorpach agus de Stáit Mhuir Chairib agus Mheiriceá Laidinigh 

sa Bhruiséil; 

• Corónú Rí Séarlas III Shasana i Mainistir Westminster, Londain; 

• Cruinniú i gCív le hUachtarán na hÚcráine, Volodymyr Zelenskyy; 

• Freastal ar an bhFóram Eacnamaíoch Domhanda, Davos. 

Thug an Roinn ceannasaíocht ar chuairt an Taoisigh ar Washington DC mar pháirt de na 

socruithe ar Chlár an Rialtais ar Lá Fhéile Pádraig.  

Thug an Taoiseach Ráiteas Náisiúnta na hÉireann os comhair Chomhthionól Ginearálta na 

Náisiún Aontaithe i Nua-Eabhrac agus labhair sé le linn Cruinniú Mullaigh maidir leis na 

Spriocanna Forbartha Inbhuanaithe. Agus é sna Stáit Aontaithe, thaistil an Taoiseach go 

Miami leis an 9ú hArd-Chonsalacht de chuid na hÉireann in SAM a oscailt.  

Thug an Taoiseach cuairt ar Aontas na nÉimíríochtaí Arabacha, leis, agus d’fhreastail ar COP28, 

an 28ú Comhdháil de chuid na Náisiún Aontaithe de na páirtithe maidir leis an Athrú Aeráide, 

a tionóladh in Expo City, Dubai.  

Le linn 2023, thug an tAonad um Prótacal agus Beartas Sibhialta tacaíocht phrótacail don 

Taoiseach ar 203 imeacht, na himeachtaí seo a leanas san áireamh a bhí mar chuid de Chlár 

Dheich mBliana na gCuimhneachán: 

• Searmanas athmhuintearais agus cuimhneacháin dóibh siúd a chaill a mbeatha i 

gCogadh na gCarad, a reáchtáladh sa Ghairdín Cuimhneacháin i mí na Bealtaine; 

• Searmanas Comórtha bliantúil na Cásca ar Dhomhnach na Cásca ag Ard-Oifig an 

Phoist; 

• An Searmanas don Lá Náisiúnta Cuimhneacháin bliantúil, Dún Uí Choileáin, i mí Iúil. 

Nocht an Taoiseach leacht i bPáirc an Fhionnuisce i mí na Nollag in ómós dóibh siúd go léir a 

bhí buailte de dheasca VEID agus SEIF.  

    An Rialtas agus Coistí Comh-Aireachta 

 
Cuireann an Roinn an Rúnaíocht ar fáil don Rialtas. Bhí 54 cruinniú Rialtais ann in 2023 ina 
rabhthas ag plé le 1,181 meamram.  
 
Cuireann an Roinn an rúnaíocht ar fáil do Choistí Comh-Aireachta, leis, agus déanann 
cathaoirleacht ar Ghrúpaí tacaíochta na nOifigeach Sinsearach. Bhí 74 cruinniú ag Coistí 
Comh-Aireachta in 2023. 
 
Is iad seo a leanas na Coistí Comh-Aireachta a chuir an Rialtas ar bun in Eanáir 2023: 
 

 
 

 

 
 

 
 

 
 

Coiste Comh-Aireachta um 
Ghnóthaí AE agus Idirnáisiúnta 

Déanann an coiste seo maoirseacht le go gcuirfear i 
bhfeidhm gealltanais i gClár an Rialtais a bhaineann leis an 
Aontas Eorpach agus gnóthaí idirnáisiúnta. 

Coiste Comh-Aireachta um 
Leanaí agus Oideachas 

Déanann an coiste seo maoirseacht le go gcuirfear i 
bhfeidhm gealltanais i gClár an Rialtais a bhaineann le 
leanaí agus oideachas. Cuirtear béim ar leith ar 
bhochtaineacht agus folláine leanaí agus ar iarrachtaí chun 
dul i ngleic le míbhuntáiste i gceantair áitiúla. 

Coiste Comh-Aireachta um 
Thithíocht 

Déanann an coiste seo maoirseacht le go gcuirfear i 
bhfeidhm gealltanais i gClár an Rialtais a bhaineann le 
tithíocht, Tithíocht do Chách san áireamh. 

Coiste Comh-Aireachta um 
Shláinte 

Déanann an coiste seo maoirseacht le go gcuirfear i 
bhfeidhm gealltanais i gClár an Rialtais a bhaineann le 
cúrsaí sláinte, lena n-áirítear Sláintecare, athchóiriú 
seirbhísí do dhaoine faoi mhíchumas agus forbairt seirbhísí 
meabhairshláinte. 

Coiste Comh-Aireachta ar an 
nGeilleagar agus Infheistíocht 

Déanann an coiste seo maoirseacht le go gcuirfear i 
bhfeidhm gealltanais i gClár an Rialtais atá dírithe ar 
fhorbairt eacnamaíoch inbhuanaithe, infheistíocht agus 
cruthú fostaíochta, lena n-áirítear Leas a Bhaint as 
Teicneolaíocht Dhigiteach, an straitéis dhigiteach 
náisiúnta.  

Coiste Comh-Aireachta um an 
bhFreagairt Dhaonnúil ar an 

gcogadh san Úcráin 

Déanann an coiste seo maoirseacht ar an bhfreagairt 
dhaonnúil uile-Rialtais i leith tacaíocht a thabhairt do 
dhaoine ón Úcráin atá tar éis cosaint shealadach a lorg in 
Éirinn. 

 
 

Coiste Comh-Aireachta um an 
gComhshaol agus Athrú 

Aeráide 

Déanann an coiste seo maoirseacht le go gcuirfear i 
bhfeidhm gealltanais i gClár an Rialtais a bhaineann leis an 
gcomhshaol agus leis an athrú aeráide, an Plean bliantúil 
um Ghníomhú ar son na hAeráide san áireamh  

 
 

Coiste Comh-Aireachta um 
Ghnóthaí Sóisialta agus 

Seirbhísí Poiblí 

Déanann an coiste seo maoirseacht le go gcuirfear i 
bhfeidhm gealltanais i gClár an Rialtais i réimsí den 
bheartas sóisialta. Cuirtear béim ar leith ar 
chomhionannas, ar chomhtháthú agus ar sheirbhísí poiblí. 

 
 

An Coiste Comh-Aireachta um 
an Breatimeacht agus 

Tuaisceart Éireann 

Déanann an coiste seo maoirseacht le go gcuirfear i 
bhfeidhm gealltanais ábhartha i gClár an Rialtais agus ar 
fhorbairtí agus idirbheartaíocht i rith an ama. 

 
 

Coiste Comh-Aireachta um 
Chomhordú Rialtais 

Déanann an coiste seo athbhreithniú ar na cláir le 
haghaidh cruinnithe comh-aireachta, pléann tosaíochtaí 
polaitiúla agus déanann athbhreithniú ar fheidhmiú 
gnéithe sonraithe de Chlár an Rialtais. 

   Tosaíocht Straitéiseach A – Tacú leis an Taoiseach agus leis an 
Rialtas  

 
Chuir an Roinn réimse leathan seirbhísí tacaíochta ar fáil don Taoiseach, do na hAirí Stáit a bhí ag obair 
sa Roinn, d’Oifig an Tánaiste agus d’Oifig Cheannaire an Chomhaontais Ghlais, don Rialtas agus don 
phobal. Mar aon leis sin, bhí seirbhísí tacaíochta inmheánacha ann chomh maith leis an obair a bhain 
le 54 cruinniú Rialtais, 1,287 ceist pharlaiminte, 217 óráid, 154,179 píosa comhfhreagrais, 342 iarratas 
saorála faisnéise, seisiúin faisnéise, iniúchtaí inmheánacha, ócáidí agus ceisteanna ó na meáin.  
 
Bhí an tAonad Idirchaidrimh Parlaiminte ag obair arís go leanúnach chun an caidreamh feabhsaithe 
idir an Rialtas agus an tOireachtas a chothú agus chun tacaíocht a thabhairt d’Airí agus dá Ranna ar 
nithe a bhain leis an Oireachtas, Gnó Comhaltaí Príobháideacha san áireamh.  Thacaigh Oifig an 
Phríomh-Aoire le foilsiú trí chlár reachtaíochta in 2023 inar leagadh amach reachtaíocht tosaíochta i 
ngach gné den Rialtas. 
 
Thug an Roinn tacaíocht riaracháin do dhá Choimisiún Imscrúdúcháin agus do Bhinse Fiosrúcháin. 
Thug an Roinn tacaíocht rúnaíochta le linn 2023 san obair a bhí ar bun ag dhá Thionól Saoránach. 
Tháinig deireadh in Eanáir 2023 le cruinnithe an Tionóil Saoránach um chailliúint na bithéagsúlachta 
agus cuireadh a thuarascáil faoi bhráid an Oireachtais i Márta 2023. Thug an Tionól Saoránach um 
Úsáid Drugaí faoi chlár fairsing oibre le linn sé chruinniú in 2023, clár a chuimsigh 30 cainteoir agus 
painéalaí, 250 uair an chloig de phlé agus 800 aighneacht phoiblí. Tá 36 moladh sa tuarascáil deiridh, 
a foilsíodh in Eanáir 2024.  
 
Chuir Seirbhís Faisnéise an Rialtais seirbhísí Preasoifige agus Cumarsáide ar fáil arís don Taoiseach, 
don Rialtas agus don Roinn. Chinntigh an tseirbhís go raibh an-chomhoibriú agus comhordú ann idir 
oifigigh Phreasa agus Chumarsáide i Ranna agus Gníomhaireachtaí eile Rialtais. Thug Seirbhísí 
Faisnéise an Rialtais ceannasaíocht ar an bhforbairt ar chumarsáid an Rialtais, d’éascaigh agus spreag 
forbairt acmhainní i réimse na cumarsáide agus na rannpháirtíochta ar fud na státseirbhíse agus na 
seirbhíse poiblí, agus rinne bainistiú ar shainiúlacht “Rialtas na hÉireann”, ar a láithreacht aontaithe 
ar an ngréasáin agus a gcainéil meán sóisialta. I gcaitheamh na bliana, chomhordaigh Seirbhís Faisnéise 
an Rialtais an chumarsáid a bhain le heolas poiblí i dtaobh tosaíochtaí de chuid an Rialtais, mar 
shampla Tithíocht do Chách, Gníomhú Fuinnimh/Aeráide, an fhreagairt dhaonnúil uile-Rialtais i leith 
Ionradh na Rúise ar an Úcráin agus Oileán Comhroinnte. Bhí ról lárnach ag Seirbhísí Faisnéise an 
Rialtais sa chuairt oifigiúil ar Éirinn a thug Uachtarán na Stát Aontaithe, Joe Biden, in Aibreán 2023. 
Chomh maith leis sin, chuir Seirbhísí Faisnéise an Rialtais le Líonra Cumarsáide Poiblí an ECFE agus le 
Líonra Cumarsáidithe Géarchéime an AE.   
 
Seirbhísí Tacaíochta 
Rinne an Roinn infheistíocht ina foireann arís i gcaitheamh 2023. Tugadh tacaíocht ghníomhach don 
fhoghlaim san áit oibre trí bhíthin OneLearning, ardán oiliúna na Státseirbhíse, chomh maith le cúrsaí 
forbartha.  Ina theannta sin, faoin Scéim um Aisíoc Táillí, tugadh tacaíocht do 18 mball foirne in 2023 
chun tabhairt faoi staidéar acadúil i réimsí a bhí ag teacht le riachtanais ghnó na Roinne. Chuir seachtar 
ball foirne eile cúrsaí teastais ghairmiúil de chuid BOO i gcrích. Ina theannta sin, d’fhreastail baill foirne 
ar sheimineáir agus comhdhálacha cuí ar ábhair a bhain le hobair na Roinne.  
 
Reáchtáladh 19 n-imeacht sláinte agus folláine in 2023 chomh maith le naoi seisiún inmheánacha 
eolais foirne. Mar chuid de chlár Foghlama agus Forbartha na Roinne bhí oiliúint ar scileanna TFC, 

scileanna ceannaireachta agus bainistíochta, an Ghaeilge agus scileanna i seirbhís do chustaiméirí. 
Thug 146 ball foirne faoi 68 cúrsa le linn 2023. Cuireadh líonraí gráid ar bun in 2023 ar gach leibhéal 
den Roinn le go mbeifí in ann tabhairt faoi fhoghlaim idir piaraí, scaipeadh eolais agus forbairt foirne.   
 
Foilsíodh Tuarascáil na Roinne do 2023 maidir leis an mBearna Phá idir na hInscní i mí na Nollag. 
Tuairiscíodh go raibh bearna phá 5.57% ann i bhfabhar fostaithe ar fir iad. Laghdú 8.82% é sin ar an 
bhfigiúr a tuairiscíodh in 2022. 
 
Leag an tAonad TFC an-bhéim ar fheasacht um chibearshlándáil i rith 2023 mar chuid den ullmhúchán 
do reachtaíocht don Aontas Eorpach uile atá le teacht i bhfeidhm in 2024. Cuireadh tionscadail 
slándála i bhfeidhm nuair a cuireadh i gcrích an clár measúnaithe i gcomhréir leis na Caighdeáin 
Bhonnlíne Chibearshlándála don Earnáil Phoiblí. Rinne an tAonad TFC dul chun cinn chomh maith ar 
thionscadail mheántéarmacha agus fhadtéarmacha a bhfuil tábhacht straitéiseach leo, ar nós na 
digiteála agus na cumarsáide aontaithe. Cuireadh treoirthionscadal nuachóirithe i bhfeidhm i rannáin 
éagsúla. Cuireadh isteach seirbhísí nua priontála i bhFoirgnimh an Rialtais agus in oifigí eile lasmuigh 
den láthair. Gléasanna nua-aimseartha atá níos éifeachtúla agus níos neamhdhíobhálaí don 
timpeallacht atá ann dá bharr.  Thug an tAonad freagra ar 8,257 iarratas ar thacaíocht ó bhaill foirne 
in 2023. Maille leis sin, tugadh tacaíocht don fhoireann sa Chomhairle Náisiúnta Eacnamaíoch agus 
Shóisialta agus don fhoireann sa Tionól Saoránach. 
 
Chuir Aonad Bainistíochta Faisnéise agus Taifead na Roinne réimse leathan seirbhísí ar fáil don Roinn. 
Riar an tAonad aistriú 810 comhad ar fad chun na Cartlainne Náisiúnta le go mbeidh an pobal in ann 
iad a iniúchadh, é sin faoin Acht um Chartlann Náisiúnta, 100 comhad Angla-Éireannach ina measc.  
 
Rinne an tAonad Seirbhísí Bainistíochta maoirseacht ar sholáthar na vacsaíne fliú do 161 ball foirne in 
2022, chuir tionscadail ghinearálta chothabhála i gcrích, bhí ag plé le 1,766 glao ar an deasc chabhrach 
ón bhfoireann agus rinne maoirseacht ar fhoilsiú an chéad Treochlár de chuid na Roinne um Ghníomhú 
ar son na hAeráide.   
 
Lean an Roinn ar aghaidh i gcaitheamh na bliana lena beartais agus nósanna imeachta a chur i 
bhfeidhm chun cearta agus príobháideacht daoine a chosaint, é sin i gcomhréir leis an RGCS agus leis 
na hAchtanna um Chosaint Sonraí. Pléadh go pras le gach Iarratas Rochtana ó Ábhar Sonraí a fuarthas 
le linn na bliana.  
 
Ní bhfuair an Roinn aon nochtadh in 2023 faoin Acht um Nochtadh Cosanta, 2014, óna fostaithe ná 
óna hiarfhostaithe. Chomhlíon an Roinn a dualgais i leith na Gaeilge arís faoina Scéim reatha don 
Ghaeilge, go dtí go dtabharfar caighdeáin teanga isteach faoi Acht na dTeangacha Oifigiúla (Leasú), 
2021. Chomhlíon an Roinn a gealltanas i leith seirbhísí do chustaiméirí faoin Acht arís i rith 2023. Mar 
chuid den chomhlíonadh sin, cuireadh seirbhísí riachtanacha ar fáil don phobal trí mheán na Gaeilge 
agus foilsíodh foilseacháin straitéiseacha go dátheangach. Chuir an Roinn sonraí faoina 
gníomhaíochtaí fógraíochta do 2023 faoi bhráid Oifig an Choimisinéara Teanga i gcomhréir le halt 10A 
(Fógraíocht ag Comhlachtaí Poiblí) d’Acht na dTeangacha Oifigiúla (Leasú), 2021. Cuireadh in iúl sna 
sonraí sin go rabhthas tar éis na cóimheasa riachtanacha a chomhlíonadh. Bhí 24% den fhógraíocht i 
nGaeilge agus caitheadh 9% den chaiteachas fógraíochta i meáin Ghaeilge.  
 
Chuir an tAonad Airgeadais réimse seirbhísí airgeadais ar fáil, seirbhísí a chuir le húsáid éifeachtach 
acmhainní airgeadais na Roinne toisc gur baineadh amach barainneacht, éifeachtúlacht, luach ar 
airgead agus pras sa chaiteachas ar fad. Íocadh 2,548 sonrasc ó sholáthraithe in 2023 ar luach €13.3m 

ar fad. Rinneadh dul chun cinn chomh maith ar thionscadail straitéiseacha éagsúla, obair a chuimsigh 
ullmhúcháin don aistriú chuig Seirbhísí Comhroinnte Bainistíochta Airgeadais in 2025 agus do 
chaighdeáin nua rialtais láir le haghaidh cuntasaíocht ar bhonn fabhraithe atá le cur i bhfeidhm.  

   Tosaíocht Straitéiseach B – Ár dTodhchaí a Dhaingniú - 
Tosaíochtaí Tras-Rialtais a Bhrú Chun Cinn 

 

Bhí ocht gcruinniú ag an gCoiste Comh-Aireachta um an Fhreagairt Dhaonnúil ar an gCogadh san 
Úcráin in 2023 chun maoirseacht a dhéanamh ar an bhfreagairt dhaonnúil uile-Rialtais. Tá gnéithe 
éagsúla ag baint leis an bhfreagairt seo: socruithe a dhéanamh ó thaobh glacadh le daoine de; teacht 
ar chóiríocht chomh maith le leas sóisialta; tacaíocht cúraim sláinte agus oideachais go háitiúil agus 
go náisiúnta do thart ar 100,000 atá ag baint leas as Cosaint Shealadach in Éirinn. Rinne an rialtas €50 
milliún de mhaoiniú a leithdháileadh ar bhreis agus 880 tionscadal mar chuid den chéad Chiste 
Aitheantais Pobail riamh, ciste a ceapadh chun tacú le pobail atá tar éis fáilte a chur roimh theaghlaigh 
agus saoránaigh ón Úcráin agus ó thíortha eile. 
 
Bunaíodh Oifig an Chláir um Bhochtaineacht agus Folláine Leanaí i Roinn an Taoisigh in 2023 le tús áite 
a thabhairt do leanaí, go háirithe leanaí leochaileacha, lena chinntiú go bhfaighidh siad deis cheart 
barr a gcumais a bhaint amach. I bPlean an Chláir le haghaidh Folláine Leanaí, 2023-2025, glactar cur 
chuige soiléir i leith sé cinn de réimsí lárnacha trínar féidir athrú suntasach a bhaint amach do leanaí 
agus dá dteaghlach. Tá Líonra tras-Rialtais um Bochtaineacht agus Folláine Leanaí curtha ar bun ag an 
Oifig. Bhí dhá chruinniú ag an Líonra in 2023. Bhain Oifig an Chláir feidhm as cur chuige tras-Rialtais i 
mBuiséad 2024. Dá thoradh sin, forbraíodh an tuarascáil An Timthriall a Bhriseadh: Bearta nua i 
mBuiséad 2024 chun Bochtaineacht Leanaí a laghdú agus chun Folláine a chur chun cinn. Foilsíodh í i 
mí na Samhna, 2023.  
 
Thacaigh an Roinn leis an Taoiseach agus leis an Rialtas aghaidh a thabhairt ar an dúshlán a bhaineann 
leis an athrú aeráide agus leis an aistriú i dtreo gheilleagar aeráid-neodrach, an méid sin san obair a 
rinne an Coiste Comh-Aireachta um an gComhshaol agus Athrú Aeráide, an Bord chun Gníomhú ar son 
na hAeráide a bhaint amach agus cúpla Grúpa Oifigeach Sinsearach agus Grúpa Oibre Idir-rannacha a 
bhaineann leis na réimsí sin.  Samplaí d’fhorbairtí in 2023: 
 

• Foilsíodh tuarascálacha ráithiúla ar dhul chun cinn maidir le feidhmiú Phlean an Rialtais um 
Ghníomhú ar son na hAeráide le linn 2023 agus foilsíodh Plean nuashonraithe um Ghníomhú 
ar son na hAeráide, 2024; 

• Foilsíodh an tuarascáil ‘Slándáil Fuinnimh in Éirinn go 2030’ i mí na Samhna 2023, tuarascáil 
ina leagtar amach plean náisiúnta na hÉireann chun slándáil fuinnimh a dheimhniú; 

• Foilsíodh Céim I den Athbhreithniú ar Úsáid Talún i Márta 2023, doiciméad ina dtugtar bonn 
fianaise chun saintréithe comhshaoil, éiceolaíochta agus eacnamaíocha cineálacha talún ar 
fud na hÉireann a dhéanamh amach; 

• Foilsíodh Straitéis na hEarnála Poiblí um Ghníomhú ar son na hAeráide i Márta 2023. 
 
I mí Iúil, chuir an Taoiseach fáilte roimh thoscairí ar Chruinniú Mullaigh um Neamhspleáchas Fuinnimh 
inar tugadh le chéile ionadaithe ón earnáil phríobháideach, earnáil phoiblí agus earnáil dheonach chun 
plé a dhéanamh ar iarrachtaí atá ar bun in Éirinn le córais fuinnimh a dhícharbónú.  
 
Thacaigh an Roinn chomh maith leis an obair chun an plean Tithíocht do Chách a chur i bhfeidhm, é 
sin san obair a rinne an Coiste Comh-Aireachta um Thithíocht agus sa chomhar ar fad i ngach cuid den 
Rialtas. Sampla den obair sin ná Grúpa Seachadta Ard-Rúnaithe, é sin faoi chathaoirleacht Roinn an 

Taoisigh, grúpaí ina rabhthas ag plé le sruthanna oibre a bhí dírithe ar infheistíocht, cumas 
tionsclaíochta agus soláthar seirbhísí poiblí.  
 
Lena chois sin, chuir an Taoiseach fáilte roimh thoscairí ar Chomhdháil Páirtithe Leasmhara Tithíochta 
in Eanáir 2023 inar iarradh smaointe ar pháirtithe leasmhara maidir le slite ina bhféadfaí borradh a 
chur faoin straitéis Tithíocht do Chách nó í a fheabhsú. 

 
D’fhoilsigh an Rialtas tuarascálacha ráithiúla ar dhul chun cinn ar an straitéis Tithíocht do Chách in 
2023, chomh maithe leis an dara leasú bliantúil chun dáta ar an bplean i Samhain 2023.  Samplaí den 
dul chun cinn a rinneadh le linn na bliana:  
 
• Cuireadh 32,626 teach nua i gcrích, 12.5% níos airde ná sprioc 2023. Cuireadh tús leis an tógáil 

i gcás 32,800 teach nua in 2023, méadú 22% i gcomparáid le 2022. 
• Bhain beagnach 2,500 lánúin agus duine aonair leas as Scéim an Chéad Tí in 2023. 
• Rinneadh an sprioc faoin Deontas Athchóirithe do Réadmhaoin Fholamh a mhéadú faoi dhó 

go 4,000 teach faoi 2025. Rinneadh díreach os cionn 3,000 iarratas a cheadú faoin Deontas in 
2023. 

• Foilsíodh an Bille um Pleanáil agus Forbairt i mí na Samhna 2023 agus cuireadh tús le rith na 
reachtaíochta tríd an Oireachtas.  

• Tugadh isteach tarscaoileadh tobhaigh forbartha agus aisíocaíocht táille nasctha ó Uisce 
Éireann chun dlús a chur le níos mó gníomhaíochta. Tá i bhfad níos mó tionscadail tithíochta 
inmharthana dá bharr. 

• Foilsíodh treochlár le go nglacfaí níos mó le modhanna foirgníochta nua-aimseartha. 

   Tosaíocht Straitéiseach C–    An Geilleagar a chothú 

 
Thacaigh an Roinn leis an Taoiseach agus leis an Rialtas beartas a fhorbairt agus a chur i bhfeidhm 
chun tacú leis an bhforbairt ar gheilleagar inbhuanaithe i réimsí mar chruthú fostaíochta, tithíocht, 
gníomhú ar son na haeráide, ceisteanna digiteacha, pinsin agus folláine. Thacaigh an Rannán 
Eacnamaíoch le hobair na struchtúr uile-Rialtais i rith 2023, obair a chuimsigh an Coiste Comh-
Aireachta um an nGeilleagar agus Infheistíocht agus Grúpaí na nOifigeach Sinsearach lena mbaineann. 
Mar chuid den obair a rinne foghrúpa an Choiste Comh-Aireachta um Árachas, rinneadh an ceathrú 
Tuarascáil Feidhmithe den Phlean Gníomhaíochta um Athchóiriú Árachais a ullmhú. Foilsíodh í i mí 
Feabhra 2024. Sa tuarascáil sin, pléadh forbairtí a rinneadh in 2023. Léiríodh go raibh thart ar 95% de 
na gníomhartha sa Phlean á gcur i gcrích agus go raibh tús curtha leis an gcuid eile. 
 
I mí na Samhna, 2023, foilsíodh freagra foirmiúil ar thuarascáil 2023 maidir le Dúshlán an Iomaíochais 
ón gComhairle Náisiúnta Iomaíochais agus Táirgiúlachta, an freagra sin comhordaithe ag an Roinn. 
Rinneadh moltaí beartais ann bunaithe ar mheasúnú na Roinne ar iomaíochas agus táirgiúlacht in 
Éirinn. Leagadh amach sa fhreagra iarrachtaí an Rialtais agus straitéisí don am atá le teacht chun 
geilleagar agus táirgiúlacht na hÉireann a chothú agus a fheabhsú.  
 
I mí na Bealtaine 2023, d’ullmhaigh an Rannán Clár Náisiúnta Athchóirithe na hÉireann, 2023, ina 
leagtar amach freagra an Rialtais ar Choimisiún an AE i leith na moltaí a bhaineann go sonrach le 
hÉirinn mar thír. Tá an foilseachán lárnach i bpróiseas an tseimeastair Eorpaigh, is é sin an timthriall 
bliantúil d’fhaireachas agus comhordú eacnamaíoch agus ar bheartas sóisialta ar leibhéal an AE.  
 
I Lúnasa 2023, d’fhoilsigh an Roinn Measúnú Riosca 2023 – Forléargas ar Riosca Straitéiseach, 
doiciméad ina sonraítear agus ina bpléitear rioscaí suntasacha a d’fhéadfadh teacht chun cinn i gcás 
na hÉireann.  
 
Is é an Taoiseach atá ina chathaoirleach ar an bhFóram Eacnamaíoch Fostóirí agus Lucht Saothair. 
Fóram atá ann ina dtugtar le chéile ionadaithe thar ceann fostóirí, ionadaithe ó cheardchumainn agus 
Airí Rialtais chun plé a dhéanamh ar cheisteanna a bhaineann leo ar fad agus a dhéanann difear don 
mhargadh saothair. Bhí trí chruinniú iomlánach den Fhóram Eacnamaíoch Fostóirí agus Lucht Saothair 
in 2023 agus bhí cruinnithe rialta ag cuid de na foghrúpaí. 
 
Lean an Roinn ar aghaidh leis an bhforbairt ar an gCreat Folláine d’Éirinn in 2023 agus leis na 
hiarrachtaí chun comhtháthú uile-Rialtais a spreagadh i leith ceapadh beartais agus córais 
bhuiséadacha. Foilsíodh An Saol in Éirinn a Thuiscint: Creat Folláine 2023 i mí an Mheithimh. Bhí an 
Creat faoi chaibidil mar chuid den Idirphlé Eacnamaíoch Náisiúnta, i Ráiteas Geilleagair an tSamhraidh 
agus sna doiciméid ar Lá na Cáinaisnéise. Chuir an Taoiseach fáilte rompu siúd a d’fhreastail ar 
sheimineár i mí na Samhna faoin gCreat Folláine agus faoin méid a bhí déanta go dtí sin lena chur i 
bhfeidhm. 
 
Bhí an Roinn, i gcomhar leis an Roinn Fiontar, Trádála agus Fostaíochta, fós ag obair leis an gcreat 
“Leas a Bhaint as Teicneolaíocht Dhigiteach – Creat ‘Éire Dhigiteach’” a chomhordú. Is faoin gcreat seo 
atá an t-aistriú digiteach á bhrú chun cinn i ngach gné den gheilleagar agus den tsochaí. Léiriú atá ann 
ar dhíograis na hÉireann chun fanacht mar cheannaire digiteach i gcroílár na hEorpa agus go 
domhanda.  

In 2023, rinne an Roinn cathaoirleacht ar Ghrúpa na nOifigeach Sinsearach um Cheisteanna 
Digiteacha, an grúpa sin ag tuairisciú don Choiste Comh-Aireachta um an nGeilleagar agus 
Infheistíocht, é sin mar aon le comhairliúchán rialta le páirtithe leasmhara, Grúpa na Rialálaithe 
Digiteacha agus ionadaithe thar ceann an tionscail ina measc. I mí Eanáir 2023, d’fhoilsigh an Roinn an 
dara Tuarascáil ar dhul chun cinn faoin straitéis Leas a Bhaint as Teicneolaíocht Dhigiteach. Díríodh ar 
an dul chun cinn suntasach atá á bhaint amach sa digitiú i réimsí éagsúla – Fiontraíocht; Bonneagar; 
Scileanna; agus Seirbhísí Poiblí.  

   Tosaíocht Straitéiseach D – Sochaí níos fearr a fhorbairt   

Thug an Rannán um Beartas Sóisialta agus Athchóiriú na Seirbhíse Poiblí tacaíocht leanúnach arís don 
Taoiseach ar chúrsaí a bhain le hathchóiriú na póilíneachta, ceartas coiriúil, athchóiriú na seirbhíse 
poiblí, gnóthaí sóisialta agus nithe gaolmhara eile. Rinneadh an méid sin go príomha trí obair an 
Choiste Comh-Aireachta um Ghnóthaí Sóisialta agus Seirbhísí Poiblí a raibh sé chruinniú acu in 2023, 
agus obair an Choiste Comh-Aireachta um Shláinte a raibh seacht gcruinniú acu in 2023, Grúpaí 
Oifigeach Sinsearach na gcoistí sin. 
 
Bhí ról ag an Rannán beartas a chur chun cinn i réimsí éagsúla: cuireadh leasuithe ar an tseirbhís sláinte 
agus Sláintecare chun cinn, foilsíodh Plean Straitéiseach 2023-2024 don Straitéis Náisiúnta 
Frithdhrugaí, foilsíodh an Plean Gníomhaíochta um Míchumas, 2024-2026, ina ndearnadh dul chun 
cinn ar athchóiriú seirbhísí míchumais, agus rinneadh forbairt ar sheirbhísí meabhairshláinte agus 
cuireadh i bhfeidhm an tríú Straitéis um Fhoréigean Baile, Gnéasach agus Inscnebhunaithe.  

Lean an Roinn ar aghaidh in 2023 ina tacaíocht d’fheidhmiú na straitéise Seirbhís Póilíneachta don 
Todhchaí, straitéis trína gcuirtear chun cinn athchóiriú leitheadach ar an bpóilíneacht in Éirinn. Leis an 
Acht Póilíneachta, Slándála agus Sábháilteachta Pobail, 2023, déantar rialachas an Gharda Síochána 
agus maoirseacht sheachtrach ar an bhfórsa a láidriú, agus leagtar béim ar an ról tábhachtach atá ag 
ranna agus gníomhaireachtaí eile ó thaobh sábháilteacht pobail de. Déantar foráil le hAcht an Gharda 
Síochána (Feistí Taifeadta), 2023, d’fheistí taifeadta agus úsáid ceamaraí a chaitear ar an gcorp agus 
comhaltaí den fhórsa i mbun a gcuid dualgas.  

Thug an Rannán tacaíocht leanúnach arís chun Plean Straitéiseach Bhaile Átha Cliath don Lár Cathrach 
Thoir Thuaidh a chur i bhfeidhm. Buaicphointí in 2023: cuireadh tús leis an obair athchóirithe ar 
fhoirgneamh pobail Shráid Rutland; bhí 1,750 dalta i ndeich mbunscoil sa Lár Cathrach Thoir Thuaidh 
bainteach le cnuasach saindeartha tacaíochtaí agus deiseanna faoin gclár City Connects; cuireadh 
maoiniú breis agus €930,000 ar fáil do chláir spóirt agus folláine, cláir ealaíon agus imeachtaí cultúrtha.  
Ceapadh Jim Gavin i mí na Bealtaine 2023 mar an Cathaoirleach Neamhspleách nua ar Bhord 
Feidhmithe an Chlár an Láir Cathrach Thoir Thuaidh.  

Chuir an Roinn tacaíocht rúnaíochta ar fáil do Bhord Bainistíochta na Státseirbhíse. Bhí an Roinn ag 
obair arís le hOifig Bainistíochta Chlár Athnuachana na Státseirbhíse sa Roinn Caiteachais Phoiblí agus 
Athchóirithe. Mar chuid de sin, bhíothas ag leanúint ar aghaidh leis an obair ar an Tionscadal chun 
Forbairt Beartais a Neartú. Thacaigh an Rannán leis an Athchóiriú ar an tSeirbhís Phoiblí chomh maith 
trína chuid oibre ar Bhord Ceannaireachta agus Grúpa Bainistíochta na Seirbhíse Poiblí agus ar an 
gCruinniú Comhchéime um Rialtas Oscailte.   

Bhíodh an Chomhairle Náisiúnta Eacnamaíoch agus Shóisialta ag cur comhairle arís ar an Taoiseach 
maidir le ceisteanna straitéiseacha beartais a bhain le forbairt inbhuanaithe eacnamaíoch, shóisialta 
agus chomhshaoil in Éirinn. D’fhoilsigh an Chomhairle seacht dtuarascáil in 2023 inar pléadh an earnáil 
phríobháideach cíosa, cúrsaí éagothroime agus folláine, an geilleagar, an t-aistriú cóir sa talmhaíocht 
agus úsáid talún, agus fiontraíocht shóisialta. 

   Tosaíocht Straitéiseach E – Tábhacht na hÉireann a láidriú san 
Eoraip agus ar Domhan  

 
Thug an Rannán AE agus Idirnáisiúnta tacaíocht arís don Taoiseach ina chuid socruithe AE agus 
idirnáisiúnta le leasanna straitéiseacha na hÉireann a chur chun cinn, le tuilleadh infheistíochta, 
trádála agus post a spreagadh, le caidreamh déthaobhach agus polaitiúil na hÉireann a láidriú agus le 
freagairtí coiteanna a fhorbairt i leith dúshláin dhomhanda agus réigiúnacha.  
 
Anuas air sin, thug an Rannán tacaíocht don Choiste Comh-Aireachta um Ghnóthaí AE agus 
Idirnáisiúnta agus dá Ghrúpa Oifigeach Sinsearach le dul chun cinn a dhéanamh ar réimse cuspóirí 
ardleibhéil i gClár an Rialtais. Rinne an Rannán cathaoirleacht chomh maith ar Ghrúpaí Oifigeach 
Sinsearach ar an tionscnamh Éire Dhomhanda chun feidhmiú Straitéis an Rialtais - Éire 
Dhomhanda 2025 – a chomhordú, agus ar Ghrúpa na nOifigeach Sinsearach um Spriocanna 
Forbartha Inbhuanaithe chun maoirseacht a dhéanamh ar fheidhmiú SFInna 2030 na Náisiún 
Aontaithe in Éirinn.  
 
Bhí an Rannán ag obair go dlúth le Ranna eile lena chinntiú go mbeadh leanúnachas uile-Rialtais ann i 
gcás ceisteanna suntasacha in Éirinn, cuir i gcás an aeráid agus cúrsaí fuinnimh, iomaíochas agus an 
margadh aonair, caidreamh seachtrach, chomh maith le freagairt láidir chomhchoiteann ar an 
gcogadh san Úcráin. 
 
Cuireadh tacaíocht ar fáil do shocruithe an Taoisigh mar chomhalta de Chomhairle na hEorpa agus 
ina chlár de chruinnithe déthaobhacha le comhpháirtithe AE sa bhaile agus thar lear. Mar chuid 
den tacaíocht sin, cuireadh comhairle ar an Taoiseach i leith ceisteanna ar bheartas eachtrach 
agus caidreamh idirnáisiúnta, agus rinneadh cuairteanna a eagrú ar na Stáit Aontaithe, na Balcáin, 
ar an gCóiré Theas, ar an Úcráin agus ar Aontas na nÉimíríochtaí Arabacha.  Thug an Taoiseach 
aitheasc os comhair Chomhthionól Ginearálta na Náisiún Aontaithe i Nua-Eabhrac i mí Mheán 
Fómhair agus thug Ráiteas Náisiúnta na hÉireann ag an 28ú Comhdháil de chuid na Náisiún 
Aontaithe de na páirtithe maidir leis an Athrú Aeráide (COP28) i mí na Samhna in Dubai. 
 
Thug an Rannán tacaíocht don Taoiseach chomh maith i gcúig chuairt déag ar an tír agus i 
gcruinnithe, cuir i gcás cuairteanna ó Uachtarán na Stát Aontaithe, Príomh-Aire na Spáinne, 
Príomh-Aire Lucsamburg, Príomh-Aire na Cróite, Príomh-Aire na Fraince agus cuairt ó 
thoscaireacht de chuid Chomhdháil na Stát Aontaithe.   
 
D’fhreastail an tAire Stáit um Ghnóthaí Eorpacha ar sheacht gcruinniú de Chomhairle Gnóthaí 
Ginearálta an AE in 2023 agus reáchtáil sé deich gcruinniú dhéthaobhacha le réimse Airí AE.  

  Tosaíocht Straitéiseach F – Comhthoil a fhorbairt ar Oileán 
Comhroinnte –  Thuaidh/Theas agus Thoir/Thiar 

 
Lean an Rannán um Ghnóthaí na Breataine agus Thuaisceart Éireann ar aghaidh lena thacaíocht agus 
comhairle don Taoiseach i dtaobh ghnóthaí Thuaisceart Éireann agus caidreamh idir an Bhreatain agus 
Éire. Bhí comóradh 25 bliana ar Chomhaontú Aoine an Chéasta in Aibreán 2023 agus, ar an 2 Aibreán, 
labhair an Taoiseach leis an lucht éisteachta a bhí i láthair ar an imeacht Síocháin a Roinnt, Todhchaí 
a Roinnt in Amharclann na Mainistreach. Ina dhiaidh sin i mí Aibreán, labhair sé in Ollscoil na Banríona, 
Béal Feirste, mar chuid den chomhdháil ‘Comhdháil do 25 Bliana den Chomhaontú - Machnamh, 
Athnuachan, Athshamhlú’ maidir leis an áit lárnach atá ag an gComhaontú ar oileán na hÉireann.  
D’fhreastail seo ar dhinnéar i gCaisleán Hillsborough ar an lá céanna, arna reáchtáil ag Príomh-Aire na 
Breataine. 
 
Chuidigh an Rannán leis an Taoiseach agus é ag cur fáilte roimh Chruinniú Mullaigh Chomhairle na 
Breataine-na hÉireann i gCaisleán Bhaile Átha Cliath i mí na Samhna, tráth ar tugadh le chéile 
ionadaithe ó na hocht rialtas ón mBreatain agus ó Éirinn atá ina mball den Chomhairle agus ar pléadh 
an téama bochtaineacht leanaí.  D’fhreastail an Taoiseach ar chorónú Rí Séarlas III Shasana i Londain i 
mí na Bealtaine, leis. 
 
Ó tharla nach raibh na hinstitiúidí comhroinnte cumhachta i dTuaisceart Éireann ag feidhmiú i rith na 
bliana, bhíodh an Taoiseach ag plé arís leis na cúig phríomhpháirtí i dTuaisceart Éireann chun 
ceisteanna móra polaitiúla a phlé, na cinn seo ina measc: athbhunú Fheidhmeannas TÉ agus na 
Comhairle Aireachta Thuaidh/Theas, Creat Windsor, a socraíodh idir an tAontas Eorpach agus an 
Ríocht Aontaithe i mí Feabhra, agus ceisteanna oidhreachta.  Thug an Taoiseach cúig chuairt ar 
Thuaisceart Éireann le linn na bliana.  Thug sé ceithre chuairt ar Bhéal Feirste agus ar cheann de na 
cuairteanna sin, i mí Mheán Fómhair, ghlac sé páirt in imeacht chun an clár PEACEPLUS, ar fiú €1.14 
billiún é, a sheoladh. Tá an clár á chómhaoiniú ag Rialtas na Ríochta Aontaithe, an AE, Feidhmeannas 
Thuaisceart Éireann agus Rialtas na hÉireann. Bhí sé i láthair thar ceann an Rialtais ar na hócáidí ar 
Dhomhnach an Chuimhneacháin in Inis Ceithleann. 
 
Chuaigh an tAonad um Oileán Comhroinnte ar aghaidh lena chuid oibre chun tacú le dúthracht an 
Rialtais comhthoil a chothú i leith saol coiteann le chéile amach anseo agus buntáistí a bhaint amach 
don oileán iomlán, Comhaontú Aoine an Chéasta mar bhonn faoin méid sin. Bronnadh €56 milliún ar 
infheistíochtaí suntasacha trasteorann. Ceann acu sin ná infheistíocht mhór €44.5 milliún i gcampas 
Ollscoil Uladh i nDoire chun an gealltanas a thug an Rialtas sa chomhaontú Ré Nua, Cur Chuige Nua a 
chomhlíonadh go gcuirfí leis na deiseanna ardoideachais in iarthuaisceart na tíre. 
 
Cuireadh Fóram um Oileán Comhroinnte ar bun i mí Mheán Fómhair chun 80 duine óg 18 mbliana go 
25 bliana d’aois a thabhairt le chéile go rialta thar thréimhse bliana lena bhfís agus luachanna a 
fhorbairt agus a leagan amach i dtaca le saol le chéile ar an oileán amach anseo. 
 
Ghlac breise agus 300 ionadaí ón bpolaitíocht, ón tsochaí shibhialta agus ó shaol an chultúir, Thuaidh 
agus Theas, ar Phlé um Oileán Comhroinnte i mí Dheireadh Fómhair a bhain le bheith ag Freastal ar 
Fhéiniúlachtaí Náisiúnta. Bhain plé eile in 2023 le hionadaíocht na meán agus córais oideachais.  

Bhí an clár taighde um Oileán Comhroinnte ag cur go leanúnach le tuiscintí níos doimhne ar an oileán 
i dtéarmaí eacnamaíocha, sóisialta, cultúrtha agus polaitiúla.  I measc na dtuarascálacha a foilsíodh in 
2023 bhí tuarascálacha ón Institiúid Taighde Eacnamaíochta agus Sóisialta maidir le cúram agus 
oideachas na luath-óige, soghluaisteacht mac léinn agus athruithe i dtuairimí sóisialta agus polaitiúla.   

Thug an Rannán tacaíocht don Choiste Comh-Aireachta um an Breatimeacht agus Tuaisceart Éireann 
agus don Ghrúpa Oifigeach Sinsearach lena mbaineann. 

ht, Gnóthaí Eachtracha agus Eorpacha 
   Caiteachas don Bhliain 2023 

 

Toradh 2023 

                  €000 

RIARACHÁN 

Tuarastal, Pá agus Liúntais          18,780          

Taisteal agus Cothú                 581   

Oiliúint agus Forbairt, agus Costais Theagmhasacha          2,054 

Costais Phoist agus Teileachumarsáide 299 

Trealamh Oifige agus Seirbhísí seachtracha TF 1,257 

Costais Áitribh Oifige 515 

Seirbhísí Sainchomhairleoireachta 0 

Riarachán san Iomlán  23,486 

 

SEIRBHÍSÍ EILE 

Forbairt Náisiúnta Eacnamaíoch agus Shóisialta   

 Oifig (Deontas i gCabhair) 2,355  

Binsí Fiosrúcháin 799 

Coimisiúin Imscrúdúcháin 6,097 

An Tionól Saoránach 1,889 

Cumarsáid Phoiblí maidir le COVID-19 0 

Méid Comhlán 34,626 

Lúide Leithreasaí i gCabhair (736) 

Iomlán Glan 33,890 

 

             

(Ús/cúiteamh arna íoc in 2023 mar gheall ar íocaíochtaí malla, €1,499.79 san iomlán) 

   Foireann 

 
Bhí 247.5 ball foirne coibhéise lánaimseartha ag obair sa Roinn i ndeireadh 2023. 
 

 

29

6.8

27.6

30.5

15.8

16.516

9.8

53.7

16.6

18.2
7

Gnóthaí Corparáideacha (TF, AD, Aonad Tacaíochta Bainistíochta, Airgeadas)

Aonad Bainistíochta Faisnéise agus Taifead

Beartas Sóisialta agus Athchóiriú na Seirbhíse Poiblí (an tAonad um Bochtaineacht Leanaí san áireamh)

Eacnamaíoch (an tAonad Tithíochta agus an tAonad um Ghníomhú ar son na hAeráide san áireamh)

Idirnáisiúnta agus AE

An Bhreatain agus Tuaisceart Éireann (an tAonad um Oileán Comhroinnte san áireamh)

Rúnaíocht an Rialtais agus an tAonad Idirchaidrimh Parlaiminte (NSAC agus Iniúchadh Inmheánach san
áireamh)

Prótacal agus Beartas Sibhialta

Oifig an Taoisigh, Oifig an Tánaiste, Oifig Cheannaire an Chomhaontais Ghlais agus Oifigí Airí Stáit

Seirbhís Faisnéise an Rialtais (Preasoifig an Rialtais san áireamh)

Foireann Seirbhíse

   Forléargas ar úsáid fuinnimh in 2023 

 
Déanann Tithe an Oireachtais bainistíocht ar úsáid fuinnimh i dTithe an Rialtais, Roinn an Taoisigh san 
áireamh.    
 
I bPlean Gníomhaithe an Rialtais ar son na hAeráide, 2023, ceanglaítear ar chomhlachtaí san earnáil 
phoiblí Treochlár don Ghníomhú ar son na hAeráide a chur i bhfeidhm chun laghdú 51% a bhaint 
amach in astaíochtaí gás ceaptha teasa faoi 2030 agus feabhas san éifeachtúlacht fuinnimh a mhéadú 
go 50% faoi 2030. D’fhoilsigh Roinn an Taoisigh a céad Treochlár do Ghníomhú ar son na hAeráide ar 
gov.ie in 2023. Rinneadh é sin a fhorbairt agus tacaíocht agus comhairle ann ó Údarás Fuinnimh 
Inmharthana na hÉireann.  
 
Leagtha amach ann tá anailís ar sprioc an Rialtais do 2030 ó thaobh gás ceaptha teasa de. Meastar go 
bhfuil bearna 28 tona CO2 ann ónár sprioc do 2030, is é sin 231 tona. Aithnítear sa Treochlár 
gníomhartha reatha agus beartaithe chun an bhearna sin a dhruidim idir seo agus 2030. Tá an obair 
seo á comhordú agus á cur chun cinn ag Foireann Ghlas na Roinne a cuireadh ar bun in 2019. Seo a 
leanas cuid de na tionscnaimh atá ar bun ag an Roinn: 
 

• Feasacht fuinnimh níos fearr i measc baill foirne mar gheall ar chumarsáid agus ceardlanna; 

• Soilse LED/aisfheistithe taobh istigh agus taobh amuigh den fhoirgneamh;  

• Soilse Braiteora curtha isteach sna leithris; 

• Páirteach i bhfeachtais chun an Leas is fearr a bhaint as Cumhacht san áit oibre; 

• Iniúchtaí fuinnimh á ndéanamh lasmuigh d’uaireanta oibre; 

• Fóin deisce á socrú ar mhód spárála cumhachta;  

• Ríomhphost á chur chuig baill foirne ag deireadh na seachtaine agus tréimhsí saoire chun cur 
i gcuimhne dóibh trealamh a mhúchadh; 

• Laghdú 14% ar uaireanta teasa ó bhí 2022 ann; 

• Laghdú suas le 75% bainte amach i ngile soilse seachtracha ó bhí 2022 ann; 

• Triomadóirí láimhe atá tíosach ar fhuinneamh curtha isteach sna leithris; 

• Stáisiúin athchúrsála curtha isteach san fhuinneamh lena n-úsáid ag baill foirne; 

• Táthar tar éis daoine a spreagadh le cupáin agus buidéil uisce in-athúsáidte a úsáid; 

• Déantar troscán a dheisiú agus a uaschúrsáil lena úsáid arís nuair is féidir. 

Cuid thábhachtach den iarracht lenár sprioc do 2030 a bhaint amach ná oibreacha aisfheistithe atá le 
cur i gcrích mar chuid de phlean ginearálta Oifig na nOibreacha Poiblí go mbeidh foirgnimh phoiblí 
níos tíosaí ar fhuineamh. 
  
Úsáideadh fuinneamh ar na leibhéil seo a leanas ar an iomlán in 2023 i Roinn an Taoisigh: 
 

- 942.3 MWH de Leictreachas 
- 1,024.9 MWH de Ghás 

- 151.8 MWH de mhillíní adhmaid (bhí an coire bithmhaise as líne ó Mhárta-Samhain 2023). 
 
Faoi Chiorclán 01/2020, éilítear ar gach Roinn, Oifig agus Gníomhaireacht Rialtais na hastaíochtaí a 
bhaineann le haerthaisteal oifigiúil a thaifeadadh, a mhonatóiriú agus a mheas.  Go dtí seo, tá na 
hoibleagáidí seo á gcomhlíonadh ag Roinn an Taoisigh. Bítear cinnte go ndéantar monatóireacht ar 
thaisteal oifigiúil agus go gcloítear le riachtanais éigeantacha, go ndéantar na sonraí cuí a bhaineann 
leis an taisteal oifigiúil go léir a thaifeadadh agus go n-íoctar Cáin Charbóin leis an gCiste Reachtúil um 
Ghníomhú ar son na hAeráide sa Roinn Comhshaoil, Aeráide agus Cumarsáide, méid atá mar an 
gcéanna leis an tionchar measta astaíochtaí a bhaineann le haerthaisteal oifigiúil na Roinne. 
 
Soláthar Poiblí Glas 
Leagtha amach thíos tá sonraí ó chonarthaí soláthair ar luach os cionn €50,000 arna síniú sa bhliain 
féilire 2023 agus a bhfuil critéir ghlasa mar chuid díobh. Déanann an Roinn iarracht chun gach leas a 
bhaint as critéir ghlasa mar chuid den phróiseas meastóireachta do chonarthaí ar luach idir €25,000 
agus €50,000.   
 

Bliain tagartha 
2023 

A. Líon iomlán 
conarthaí os 
cionn €50,000 
arna n-eisiúint 
de réir earnáil 
tosaíochta 

B. Líon iomlán 
conarthaí os 
cionn €50,000 
arna n-eisiúint 
de réir earnáil 
tosaíochta 

C. Líon iomlán conarthaí 
os cionn €50,000 arna n-
eisiúint de réir earnáil 
tosaíochta a bhfuil an 
Soláthar Poiblí Glas mar 
chuid díobh  

D. Luach iomlán 
conarthaí os cionn 
€50,000 arna n-
eisiúint de réir 
earnáil tosaíochta a 
bhfuil an Soláthar 
Poiblí Glas mar 
chuid díobh  

Earnáil 
Tosaíochta 

 

Táirgí TFC 1 €53,300 Nialasach Nialasach 

Earnálacha eile     

Seirbhísí 
Gairmiúla 

3 €279,000 2 €140,000 

Seirbhísí 
Tacaíochta 
Teicniúla 

1 €50,000 1 €50,000 

Táirgí 
Stáiseanóireachta 

agus Oifige 
1 €50,000 1 €50,000 

Iomlán 6 €432,300 4 €240,000 

Ceapann an Taoiseach comhaltaí chuig dhá bhord stáit – an Chomhairle Náisiúnta 
Eacnamaíoch agus Shóisialta agus an Bord Náisiúnta Staidrimh. Trí chatagóir de cheapacháin 
a bhíonn ann go hiondúil - comhaltaí neamhspleácha, comhaltaí arna n-ainmniú ag 
eagraíochtaí earnála agus comhalta de bhrí oifige (fostaithe sa tseirbhís phoiblí ina measc). Tá 
rogha theoranta ag an Taoiseach i dtaca le ceapacháin, é sin ag brath an gcatagóir ina dtagann 
folúntas chun cinn. Déantar gach ceapachán chuig an gComhairle Náisiúnta Eacnamaíoch agus 
Shóisialta agus an Bord Náisiúnta Staidrimh i gcomhréir leis na Treoirlínte ón Roinn 
Caiteachais Phoiblí, Sheachadadh PFN agus Athchóirithe maidir le Ceapacháin chuig Boird 
Stáit agus ar bhonn na bhforálacha cuí sa reachtaíocht. 
 
 
Comhaltaí (31 Nollaig 2023) 
 

 
 

Neamhspleách 
 

Ainmnithe 
Earnála 

De bhrí oifige Iomlán Mná, % 

 F B F B F B F B  
An Chomhairle 
Náisiúnta 
Eacnamaíoch 
agus Shóisialta 

 
4 

 
4 

 
12 

 
3 

 
4 

 
0 

 
20 

 
7 

 
26% 

An Bord 
Náisiúnta 
Staidrimh 

 
1 

 
1 

 
0 

 
3 

 
2 

 
1 

 
3 

 
5 

 
62.5% 

 
 
 
Ceapacháin in 2023 
 
 Líon ceapachán in 

2023 
Inscne 

F B 
 
An Chomhairle Náisiúnta 
Eacnamaíoch agus Shóisialta 

1 1 0 

An Bord Náisiúnta Staidrimh 
 

8 4 4 

 
Déantar iarracht i Roinn an Taoisigh an chothromaíocht inscne ar an gComhairle Náisiúnta 
Eacnamaíoch agus Shóisialta agus an Bord Náisiúnta Staidrimh a fheabhsú agus iarrtar ar 
chomhlachtaí agus eagraíochtaí ainmnithe cothromaíocht inscne a chur san áireamh agus 
ainmniúcháin á ndéanamh. 

   Ceapacháin chuig Boird Stáit 


